
Shri Sita Rama Gitam

શ્રીસીતારામ ગીતમ્

કમલ લોચનૌ રામ કાંચનામ્બરૌ
કવચભૂષણૌ રામ કાર્મુકાન્વિતૌ ।
કલુષસંહારૌ રામ કામિતપ્રદૌ
રહસિ નૌમિ તૌ સીતારામલક્ષ્મણૌ ॥ ૧ ॥
મકરકુણ્ડલૌ રામ મૌલિસેવિતૌ
મણિકિરીટિનૌ રામ મઞ્જુભાષિણૌ ।
મનુકુલોદ્ભવૌ રામ માનુષોત્તમૌ
રહસિ નૌમિ તૌ સીતારામલક્ષ્મણૌ ॥ ૨ ॥
સત્યસમ્પન્નૌ રામ સમરભીકરૌ
સર્વરક્ષણૌ રામ સર્વભૂષણૌ ।
સત્યમાનસૌ રામ સર્વપોષિતૌ
રહસિ નૌમિ તૌ સીતારામલક્ષ્મણૌ ॥ ૩ ॥
ધૃતશિખણ્ડિનૌ રામ દીનરક્ષકૌ
ધૃતહિમાચલૌ રામ દિવ્યવિગ્રહૌ ।
વિવિધપૂજિતૌ રામ દીર્ઘદોર્યુગૌ
રહસિ નૌમિ તૌ સીતારામલક્ષ્મણૌ ॥ ૪ ॥
ભુવનજાનુકૌ રામ પાદચારિણૌ
પૃથુશિલીમુકૌ રામ પાપનાઙ્ઘ્રિકૌ  ।
પરમસાત્વિકૌ રામ ભક્તવત્સલૌ
રહસિ નૌમિ તૌ સીતારામલક્ષ્મણૌ ॥ ૫ ॥
વનવિહારિણૌ રામ વલ્કલાંબરૌ
વનફલાશિનૌ રામ વાસવાર્ચિતૌ   ।
વરગુણાકરૌ રામ વાલિમર્દનૌ
રહસિ નૌમિ તૌ સીતારામલક્ષ્મણૌ ॥ ૬ ॥

દશરથાત્મજૌ રામ પશુપતિપ્રિયૌ
શશિનિવાસિનૌ રામ વિશદમાનસૌ ।
દશમુખાન્તકૌ રામ નિશિતસાયકૌ
રહસિ નૌમિ તૌ સીતારામલક્ષ્મણૌ ॥ ૭ ॥
કમલ લોચનૌ રામ સમરપણ્ડિતૌ
ભીમવિગ્રહૌ રામ કામસુન્દરૌ ।
દામભૂષણૌ રામ હેમનૂપુરૌ
રહસિ નૌમિ તૌ સીતારામલક્ષ્મણૌ ॥ ૮ ॥
ભરતસેવિતૌ રામ દુરિતમોચકૌ
કરધૃતાશુગૌ રામ સૂકરસ્તુતૌ ।
શરધિ ધારણૌ રામ ધીરકવચિનૌ
રહસિ નૌમિ તૌ સીતારામલક્ષ્મણૌ ॥ ૯ ॥
ધર્મચારિણૌ રામ કર્મસાક્ષિણૌ
ધર્મકાર્મુખૌ રામ શર્મદાયકૌ ।
ધર્મશોભિતૌ રામ કર્મમોદિનૌ
રહસિ નૌમિ તૌ સીતારામલક્ષ્મણૌ ॥ ૧૦ ॥
નીલદેહિનૌ રામ લોલકુન્દલૌ
કાલભીકરૌ રામ વાલિમર્દનૌ ।
કલુષહારિણૌ રામ લલિતભૂષણૌ
રહસિ નૌમિ તૌ સીતારામલક્ષ્મણૌ ॥ ૧૧ ॥
માતૃનન્દનૌ રામ ભાદ્રબાલકૌ
ભ્રાતૄ સમ્મતૌ રામ શત્રુસૂદકૌ ।
ભ્રાતૃશેખરૌ રામ સેતુનાયકૌ
રહસિ નૌમિ તૌ સીતારામલક્ષ્મણૌ ॥ ૧૨ ॥
શરધિબન્ધનૌ રામ દલિતદાનવૌ
કુલવિવર્ધનૌ રામ બલવિરાજિતૌ ।
સોલજાજિતૌ રામ બલવિરાજિતૌ
રહસિ નૌમિ તૌ સીતારામલક્ષ્મણૌ ॥ ૧૩ ॥
રાજલક્ષણૌ રામ વિજય કાઙ્ક્ષિણૌ

ગજવરારુહૌ રામ પૂજિતામરૌ ।
વિજિતમત્સરૌ રામ ભજિતવારણૌ
રહસિ નૌમિ તૌ સીતારામલક્ષ્મણૌ ॥ ૧૪ ॥
સર્વમાનિતૌ રામ સર્વકારિણૌ
ગર્વભઞ્જનૌ રામ નિર્વિકારણૌ   ।
દુર્વિભાસિતૌ   રામ સર્વભાસકૌ
રહસિ નૌમિ તૌ સીતારામલક્ષ્મણૌ ॥ ૧૫ ॥
રવિકુલોદ્ભવૌ રામ ભવવિનાશકૌ
કાનકાશ્રિતૌ રામ પાદકોશકૌ ।
રવિસુતપ્રિયૌ રામ કવિભિરીડિતૌ
રહસિ નૌમિ તૌ સીતારામલક્ષ્મણૌ ॥ ૧૬ ॥
રામ રાઘવ સીતા રામ રાઘવ
રામ રાઘવ સીતા રામ રાઘવ ।
કૃષ્ણકેશવ રાધા કૃષ્ણકેશવ
કૃષ્ણકેશવ રાધા કૃષ્ણકેશવ ॥ ૧૭ ॥
સીતારામ સીતારામ સીતારામ સીતારામ
સીતારામ સીતારામ સીતારામ સીતારામ ।
સીતારામ સીતારામ સીતારામ સીતારામ
સીતારામ સીતારામ સીતારામ સીતારામ ॥ ૧૮ ॥

This text is from the book Stutimanimala

(pp 84-89) compiled by Kallidaikurichi

Shri. K.S. Ramakrishna Sastrigal (1965).

The meaning of the first two stanzas of

the stotram is as follows:

I salute in private Sitaram and Laxman

who are lotus-eyed, wearing dresses with gold,

armoury as ornaments , who destroy all filth,

and who give all that are desired.

I salute in private Sitaram and Laxman

who wear the ear ring of makar, crown with

precious stone, sweet tongued, born of

illustrious clan of manu, and who are

exemplary citizens of human race.

There are 16 stanzas of similar types.

Two more stanzas are invocations of Ram and Krishna.

The tune is like that of Gopika Gitam.

Encoded by Prof. T. Madhavan ᳚ (madhavan at Imahd.ernet.in)

Shri Sita Rama Gitam

